2024:065693

REPUBLIKA E KOSOVES/REPUBLIKA KOSOVA

GJYKATA KOMERCIALE
Numri i I1éndés: 2024:065692
Daté: 28.05.2024

Numri i dokumentit: 05746793
KPPP.nr.1543/22

GJYKATA KOMERCIALE E KOSOVES, Dhomat e shkallés sé paré, Departamenti pér Céshtje
Ekonomike, Gjyqtari Gent Bekeri, né ¢éshtjen pérmbarimore té kreditorit “Natyra Dea” Sh.P.K.,
me NUI:810815821, me seli né Prishtiné, Rr.”Déshmorét e Gollakut” Hajvali, kundér debitorit
“Florenti 3” N.P.T., me NUI:811305334, me seli né Mitrovicé, Rr.”Shemsi Ahmeti”, duke
vendosur lidhur me prapésimin e debitorit t& ushtruar kundér Urdhrit Pérmbarimor P.nr.241/22
té datés 27.05.2022, té Pérmbaruesit Privat Destan Bujupaj nga Prishtina, jashté seancés, me daté
28.05.2024, merr kété:

AKTVENDIM

l. REFUZOHET né térési si i pa bazuar prapésimi i debitorit “Florenti 3” N.P.T., i paraqitur
kundér Urdhrit Pérmbarimor P.nr.241/22 i datés 27.05.2022, i lejuar nga Pérmbaruesi
Privat Destan Bujupi.

Il. MBETET né fuqi Urdhri P.nr.241/22 i datés 27.05.2022, i lejuar nga Pérmbaruesi Privat
Destan Bujupi.

I Né rast se debitori parashtron ankesé kundér kétij aktvendimi, Urdhérohet gé né afatin

prej 7 (shtaté) ditésh té paguaj garanciné né shumé prej 2,528.59 €.

IV.  Nése debitori déshton té paguaj shumén e garancisé brenda afatit té€ caktuar, ankesa e
ushtruar kundér kétij aktvendimi, do té konsiderohet se nuk éshté dorézuar fare nga pala

ankuese.

Arsyetim

Pérmbaruesi Privat, duke vepruar sipas propozimit té kreditorit “Natyra Dea” Sh.P.K.,
me NUI:810815821, ka léshuar urdhrin pérmbarimor P.nr.241/22 té datés 27.05.2022, me té cilin
ka lejuar pérmbarimin, né bazé té dokumentit té besueshém, pérkatésisht fatura me numér
100520006 e datés 05.10.2020, fatura me numér 101320005 e datés 13.10.2020, fatura me numér
101320003 e datés 13.10.2020, fatura me numér 101920023 e datés 19.10.2020, fatura me numér
090720006 e datés 07.09.2020, fatura me numér 091420018 e datés 14.09.2020, fatura me numér
092820001 e datés 28.09.2020, fatura me numér 081720003 e datés 17.08.2020, fatura me numér
082520004 e datés 25.08.2020, fatura me numér 072220031 e datés 22.07.2020, fatura me numér
072820006 e datés 28.07.2020, fatura me numér 060220007 e datés 02.06.2020, fatura me numér
061520014 e datés 15.06.2020, fatura me numér 051520002 e datés 15.05.2020, fatura me numér
040720035 e datés 07.04.2020, fatura me numér 041320017 e datés 13.04.2020, fatura me numér
041320016 e datés 13.04.2020, fatura me numér 032320031 e datés 23.03.2020, fatura me numér
032320030 e datés 23.03.2020, fatura me numér 021120007 e datés 11.02.2020, fatura me numér
022420023 e datés 24.02.2020, me té cilin e ka urdhéruar debitorin, q€ t’ia paguaj kreditorit né
emér té borxhit té mbetur sipas faturave té lartcekura né shumé prej 2,528.59 €, me kamaté
ligjore prej 8 % nga dita e arritjes pér pagesé, dhe shpenzimet e procedurés pérmbarimore, me
ndalimin e mjeteve né para té cilat debitori i ka né llogarité bankare, regjistrimin, vlerésimin,

sekuestrimin dhe shitjen e sendeve té luajtshme dhe té paluajtshme té debitorit.

Debitori né prapésimin e paraqitur brenda afatit ligjor e ka kundérshtuar urdhrin
pérmbarimor, ndér té tjerash ka theksuar se kreditori dhe debitori kané lidhur njé marréveshje
bashképunimi me té cilén jané pajtuar duke u mbéshtetur né rregullat e moralit afarist- dokeve
té mira afariste gé né ¢do fund vit apo fillimin e vitit té ardhshém kalendarik té béjé proces
barazimin né koordinim té pérbashkét , pér konfirmimin e saldove financiare, e né rrethana té
tilla konsideron se né rastin konkret kemi té béjmé me shkelje té dispozitave ligjore. Ka shtuar
se né njé rast té tillé kemi té béjmé edhe me shkelje té dispozitave materiale té LPP-sé. Kreditori
nuk ka treguar gatishmériné gé né bashképunim me debitorin ti pérmbahet marréveshjes sé tyre
té bashképunimit dhe ti barazojné obligimet e tyre financiare. Nga té lartcekurat i ka propozuar
gjykatés gé té aprovoj prapésimin si té bazuar, té prishet urdhri pérmbarimor dhe té abrogohen

té gjitha veprimet.

Kreditori, brenda afatit ligjor ka parashtruar pérgjigje né prapésim, i ka kundérshtuar
pretendimet si té pa bazuara, ndér té tjerash ka theksuar se debitori ka paragitur prapésim me té
vetmen arsye gé me ané té kegpérdorimit té sé drejtés té arrit té zvarris procedurén pérmbarimore.
Ka shtuar se pas shumé tentativave pér marrjen e njé pérgjigje nga ana e debitorit pér pagesén e
obligimeve asnjéra nuk éshté realizuar dhe kjo na e ka béré té pamundur qé ¢éshtjen ta zgjidhim
me marréveshje me debitorin. Ka theksuar se si kompani nuk kané asnjé arsye logjike gé njé
Klient ta procesojmé pér pérmbarim pérveg rasteve kur klienti tregon mosbashképunim né térési.
| ka propozuar gjykatés gé té refuzohet né térési si i pa bazuar prapésimi i debitorit, té lejohet

urdhri pérmbarimor.

Gjykata pas shqyrtimit té pretendimeve té debitorit té paragitura né prapésim, shqyrtimit
té pérgjigjes né prapésim dhe vlerésimit té€ provave gé gjenden né shkresat e Iéndés, duke iu
referuar dispozitave té nenit 69 dhe 71 té Ligji Nr. 04/L-139 pér Procedurén Pérmbarimore, (tutje
LPP) gjeti se prapésimi i debitorit éshté i pa bazuar, duke vendosur sikurse né dispozitiv té kétij

aktvendimi.

Gjykata vleréson se né rastin konkret faturat e lartcekura, né bazé té cilave éshté lejuar
urdhri pér pérmbarim, i plotésojné kushtet pér té gené dokument i besueshém dhe i pérmbajné té
gjitha elementet e kérkuara dhe jané té pérshtatshme pér pérmbarim, bazuar né dispozitat e nenit
29 par.3 dhe 37 té LPP-sé.

Sipas nenit 29 par.1l té LPP-sé, pércaktohet se “Pérmbarimi me géllim té realizimit té
kérkesés né té holla caktohet edhe né bazé té dokumentit té besueshém”, ndérsa me neni 29 par.
3 té LPP-sé, pércaktohet se “Dokumenti i besueshém éshté i pérshtatshém pér pérmbarim po ge
se né té éshté treguar kreditori dhe debitori, si dhe objekti, lloji, shuma dhe koha e pérmbushjes
sé detyrimit monetar “, ndérsa me nenin 37 t&€ LPP-s€, pércaktohet se “Kur propozimi pér
pérmbarim paragitet né bazé té dokumentit té besueshém, mjafton qé propozimit t i bashkéngjitet
dokumenti i tillé origjinal apo kopja e tij e vértetuar sipas ligjit.”, ndérsa sipas nenit 29 paragrafit
1 nén paragrafit 1.3 t& LPP-sé, fatura éshté pércaktuar si dokument i besueshém sipas té cilit

mund té caktohet p&rmbarimi pér realizimin e kérkesés né té holla.

Gjykata vleréson se urdhri i lejuar nga ana e pérmbaruesit privat bazohet né dokumentin
e besueshém respektivisht faturat e lartcekura i pérmbajné té gjitha tiparet e dokumentit té

besueshém sipas nenit 29 par.3 té LPP-sé, meqgenése né kéto fatura jané treguar palét,

pérkatésisht kreditori dhe debitori, jané té pérshkruara mallrat té cilat kané gené objekt i kétyre

faturave, dhe éshté pércaktuar shuma e cila pérbén detyrim pér pérmbushje nga ana e debitorit.

Né rastin konkret rezulton se faturat jané dorézuar né origjinal nga ana e kreditorit dhe té
njéjtat jané pranuar nga debitori né ményré té rregullt, gjé e cila vértetohet edhe nga nénshkrimi

dhe vula e debitorit si dhe fakti gé faturat nuk jané kontestuar asnjéheré nga ana e debitorit.

Gjykata po ashtu vlerésoj pretendimet e debitorit té paragitura né prapésim, dhe erdhi né
pérfundim se pretendimet e tilla jané pa mbéshtetje ligjore, ngase né kété procedurg, kjo gjykaté
nuk mund té léshohet né vlerésimin tjera té paragitura nga debitori, sepse té njéjtat pretendim
mund té realizohet né ndonjé proceduré tjetér eventuale, e assesi né kété procedurg, sepse kjo
proceduré i nénshtrohet parimit té rigorozitetit formal, né bazé té cilit ndalohet vlerésimi i
rrethanave tjera, pérpos vlerésimit té elementeve formale té€ dokumentit né bazé té cilit éshté
lejuar pérmbarimi, si dhe pérshtatshmérisé sé dokumentit objekt pérmbarimi, ashtu si¢ kérkohet

me dispozitat e neneve 21, 22, dhe 27 té LPP-sé.

Gjykata vlerésoi edhe pretendimet tjera té debitorit té paraqitur né prapésim, mirépo té
njéjtat nuk ishin relevante pér kété ¢éshtje pérmbarimore.

Né pikén I11 té dispozitivit té kétij aktvendimi, gjykata ka urdhéruar debitorin, né rast se
parashtrohet ankesé kundér kétij aktvendimi, né afatin prej 7 ditéve, né momentin e parashtrimit
té ankesés té deponoj garanciné né gjykaté, né shumén e pércaktuar nga gjykata si né pikén I1I,
té dispozitivit t€ kétij aktvendimi dhe gjykatés t’ia dorézoj provén pér pagesén e garancionit,

konform dispozités ligjore té nenit 78 par.2 dhe 4 té LPP-sé.

Andaj duke u bazuar né té lartcekurat, Gjykata lidhur me kété ¢éshtje pérmbarimore,
vleréson se urdhri pér pérmbarim i lejuar mbi bazén e dokumentit t& besueshém nuk éshté né
kundérshtim me dispozitén e nenit 29 t& LPP-sé&, ngase nuk ekziston asnjéra nga bazat ligjore
mbi bazén e té cilave do té mund té anulohet urdhri pér lejimin e pérmbarimit si¢ pércaktohet né
nenin 71 té LPP-sé.

Nga arsyet e paragitura mé lart dhe duke u bazuar né nenin 73 té LPP-sgé, nenin 13 par.1
nén par 1.2 té Ligjit nr. 08/L-015 pér Gjykatén Komerciale, u vendos si né dispozitiv té kétij

aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr.1543/22, daté 28.05.2024
Gjyqtari
Gent Bekeri

KESHILLA JURIDIKE: Kundér kétij aktvendimi palét kané té drejté ankese né afat prej shtaté

(7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé Paré té késaj Gjykate.

